
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2023 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ՎԵՐԱԲԱՇԽՈՒՄ ԵՎ
 ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2022 ԹՎԱԿԱՆԻ ԴԵԿՏԵՄԲԵՐԻ 29-Ի N 2111-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ»
 ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ
ՆԱԽԱԳԾԻ 

	1․ ՀՀ  ֆինանսների նախարարություն
	12.07.2023թ.

	
	N 01/9-2/13774-2023

	Ձեր 29.06.2023թ. N 01/11915-2023 գրությամբ ներկայացված «Հայաստանի Հանրապետության 2023 թվականի պետական բյուջեի մասին» օրենքում վերաբաշխում և Հայաստանի Հանրապետության կառավարության 2022 թվականի դեկտեմբերի 29-ի N 2111-Ն որոշման մեջ փոփոխություններ կատարելու մասին» ՀՀ կառավարության որոշման նախագծի (այսուհետ՝ Նախագիծ) վերաբերյալ, որով առաջարկվում է ՀՀ 2023թ. պետական բյուջեով նախատեսված 1022 ծրագրի 11004 Հողային բարեփոխումների փորձնական ծրագրին աջակցություն, 1116 ծրագրի 11001 Գյուղատնտեսական կենդանիների պատվաստում և 11005 Հայաստանի Հանրապետությունում խոշոր եղջերավոր կենդանիների համարակալում և հաշվառում միջոցառումներից վերաբաշխում կատարելու եղանակով 127,000.0 հազ. դրամ հատկացնել 1022 ծրագրի 11002 Պետական աջակցություն Հայաստանի Հանրապետության գյուղատնտեսական ծրագրերի իրականացմանը միջոցառմանը (այսուհետ՝ Միջոցառում), հայտնում ենք հետևյալը.
Նախագծի հիմնավորման (այսուհետ՝ Հիմնավորում) համաձայն հիշյալ գումարի տրամադրումը պայմանավորված է հողային բարեփոխումների փորձնական ծրագրի (այսուհետ՝ Ծրագիր) իրականացման և գյուղատնտեսության ոլորտում մի շարք ծրագրերի մոնիթորինգի և տեղազննությունների գործառույթների կատարումն ապահովելու նպատակով «Գյուղատնտեսական ծառայությունների կենտրոն» ՊՈԱԿ-ում (այսուհետ՝ ՊՈԱԿ) ավելացված թվով 19 հաստիքների աշխատավարձի գծով միջոցների ապահովման անհրաժեշտությամբ: 
Այս կապակցությամբ հարկ է նշել, որ հիշյալ հաստիքների աշխատավարձի համար պահանջվող միջոցներն ապահովելու նպատակով, վերաբաշխում կատարելու մասին համապատասխան որոշման նախագիծ էր ներառվել նաև Ֆինանսատնտեսական նախարարական կոմիտեի 26.09.2022թ. նիստի օրակարգում (հարց N 4), որը սակայն հանվել էր օրակարգից և առաջարկվել էր Նախարարության աշխատավարձի ֆոնդը համապատասխանաբար կրճատել՝ ուղղելով ՊՈԱԿ-ի աշխատավարձի ֆոնդին (նիստի N ԿԱ/280-2022 արձնագրության 4-րդ կետի 2-րդ ենթակետ (այսուհետ՝ Արձանագրություն)): Այնինչ Նախագծով ներկայացված վերաբաշխումը չի ենթադրում Նախարարության աշխատավարձի ֆոնդի կրճատում:
Փոխարենը Նախագծով վերաբաշխումը նախատեսվում է իրականացնել հիշյալ երեք միջոցառումների գծով ՀՀ 2023թ. պետական բյուջեով նախատեսված արդյունքային ցուցանիշները նվազեցնելու տարբերակով (համապատասխանաբար 28 հա, 4,170 հատ ախտորոշիչ, 66,670 հատ կանխարգելիչ և 83,330 հատ համարակալման միջոցառումներ): Սակայն հիմնավորմամբ բացահայտված չեն 11004 Հողային բարեփոխումների փորձնական ծրագրին աջակցություն միջոցառման ՀՀ 2023թ. պետական բյուջեով նախատեսված արդյունքային ցուցանիշը (65 հա) 28 հա-ով նվազեցնելու շարժառիթները՝ համապատասխան հիմնավորված գնահատականով, իսկ  ծրագրի 11001 Գյուղատնտեսական կենդանիների պատվաստում և 11005 Հայաստանի Հանրապետությունում խոշոր եղջերավոր կենդանիների համարակալում և հաշվառում միջոցառումների արդյունքային ցուցանիշների նվազեցումները հիմնավորվում է 2022–2023թթ. անասնագլխաքանակի նվազմամբ: Այս կապակցությամբ նշենք, որ ՀՀ կառավարության 27.04.2023թ. N 639-Ն որոշմամբ 11001 Գյուղատնտեսական կենդանիների պատվաստում միջոցառմանը լրացուցիչ հատկացվել է 978,300.1 հազ. դրամ, որի դիմաց միջոցառման կանխարգելիչ միջոցառումների քանակը ավելացվել է 2,954,854 հատով: Ընդ որում, նշված որոշման հիմնավորմամբ ներկայացվել էր, որ վերաբաշխվող գումարներն անհրաժեշտ են հանրապետությունում դաբաղ հիվանդության նկատմամբ անասնահամաճարակային իրավիճակի ապակայունացումը կանխելու, կայուն անասնահամաճարակային իրավիճակը պահպանելու և ապահովելու նպատակով հակադաբաղային պատվաստանյութի անհետաձգելի պահանջը բավարարելու, ինչպես նաև դաբաղ հիվանդության դեմ լիարժեք կանխարգելիչ միջոցառումներ իրականացնելու համար: Հետևաբար 11001 Գյուղատնտեսական կենդանիների պատվաստում միջոցառումից ինչպես ֆինանսական, այնպես էլ արդյունքային ցուցանիշները նվազեցնելը լրացուցիչ հիմնավորման կարիք ունի:
Միաժամանակ, հաշվի առնելով Արձանագրությամբ ձևակերպված առաջարկությունը նշենք, որ Նախարարության աշխատավարձի ֆոնդը ՀՀ 2023թ. պետական բյուջեով նախատեսվել է պետական կառավարման համակարգի մարմիններում աշխատանքի վարձատրության ընդհանուր մոտեցմանը համապատասխան, հիմք ընդունելով «Պետական պաշտոններ և պետական ծառայության պաշտոններ զբաղեցնող անձանց վարձատրության մասին» ՀՀ օրենքի դրույթներն և ՀՀ կառավարության 2014 թվականի հուլիսի 3-ի «Պետական իշխանության մարմիններում քաղաքացիական աշխատանք կատարող և տեխնիկական սպասարկում իրականացնող անձանց պաշտոնային դրույքաչափերը սահմանելու մասին» N 737-Ն որոշման պահանջները, համաձայն որոնց աշխատավարձի ֆոնդում ներառվել են ինչպես աշխատողներին վճարվող հիմնական աշխատավարձերը, հավելումներն ու հավելավճարները, այնպես էլ պարգևատրման և դրամական խրախուսման համար օրենսդրությամբ նախատեսված միջոցները:
Բացի վերը նշվածից ՀՀ վարչապետ Նիկոլ Փաշինյանի մոտ 22.09.2021թ. կայացած՝ ՀՀ 2022թ. պետական բյուջեի նախագծում ՀՀ վարչապետի աշխատակազմի չափաքանակների շրջանակների մասին խորհրդակցության Վ/93-2021թ արձանագրությամբ (6-րդ կետի 2-րդ ենթակետ) ՀՀ ֆինանսների նախարարին հանձնարարվել է Նախարարության կրճատված հաստիքների գծով տնտեսված միջոցներն ուղղել պարգևատրման ֆոնդին: Այդ կապակցությամբ ՀՀ վարչապետի 12.04.2021թ. N 372-Ա որոշմամբ Նախարարության թվով 69 հաստիքների կրճատմամբ (ՀՀ վարչապետի 18.03.2022թ. N283-Լ որոշմամբ Նախարարության Գյուղատնտեսական խորհրդատվության, նորարարությունների և մոնիթորինգի վարչությունը վերանվանվել է Գյուղատնտեսական խորհրդատվության և նորարարությունների վարչության, որի արդյունքում հանվել է մոնիթորինգի գործառույթը և ՀՀ կառավարության 17.11.2022թ. N 1750-Ն որոշմամբ վերապահվել է ՊՈԱԿ-ին) տնտեսված միջոցներն ուղղվել են Նախարարության պարգևատրման ֆոնդին, որի արդյունքում ՀՀ 2023թ. պետական բյուջեով Նախարարության պահպանման ծախսերում ընդգրկված - Այլ վարձատրություններ հոդվածով նախատեսվել է 223,864.3 հազ. դրամ:
Ելնելով վերոգրյալից առաջարկում ենք Նախագիծը լրամշակել և ՊՈԱԿ-ի ավելացված թվով 19 հաստիքների աշխատավարձի ապահովման նպատակով վերաբաշխումը ներկայացնել Նախարարության պահպանման ծախսերից, մասնավորապես  - Այլ վարձատրություններ հոդվածից վերաբաշխումը կատարելու տարբերակով:
Ինչ վերաբերում է Նախագծի հավելվածներին, ապա.
· հավելված 2-ում անհրաժեշտ է ավելացնել բյուջետային հատկացումների գլխավոր կարգադրիչի անվանումը և հանել 1116 ծրագրի 11001 Գյուղատնտեսական կենդանիների պատվաստում և 11005 Հայաստանի Հանրապետությունում խոշոր եղջերավոր կենդանիների համարակալում և հաշվառում միջոցառումների թվային տվյալներ չպարունակող տողերը, 
· անհասկանալի է Նախագծով պահանջվող գումարն ամբողջությամբ ինն ամսում դիտարկելու հանգամանքը, հաշվի առնելով, որ վերջինս ուղղվելու է աշխատավարձի ֆոնդի ավելացմանը:
	
































Ընդունվել է։
Նախագիծը լրամշակվել է։












Ընդունվել է։
Տրվում է պարզաբանում։
Սույն նախագծով չեն նախատեսվում նշված ծրագրերից կատարել վերաբաշխում, քանի որ հնարավոր է ապահովել արդյունքային ցուցանիշների կատարումը։ 


































Ընդունվել է։
Նախագիծը լրամշակվել է։



















Ընդունվել է։
Նախագիծը լրամշակվել է։





















Ընդուվել է։
Նախագիծը լրամշակվել է։








Ընդունվել է։
Նախագիծը լրամշակվել է։


















